
INTRODUCCIÓN

As ribeiras dos ríos, nun senso amplo,
representan as zonas máis próximas ás
canles fluviais. Son espacios abertos que
abeiran ós ríos establecendo o seu límite e
constituíndo, á súa vez, unha zona de
transición entre os sistemas terrestres da
ladeira e os acuáticos da canle. 

Segundo a Lei de Augas, as “ribeiras”
son as partes laterais da canle que quedarían
entre o nivel do caudal dominante (ou de
sección) e o das augas baixas da estiaxe,
quedando definidas exclusivamente por
criterios de forma da sección transversal. Se
nos referimos a un concepto de ribeira que
atenda non só á súa forma, senón á súa
función e conexión coas augas da canle,
como se pon en evidencia a través da
vexetación riparia, a definición de ribeiras
establecida pola Lei de Augas queda moi
restrinxida, e só se axusta á realidade das
ribeiras en determinados casos (González
Tánago e García de Jalón, 1995). Un
exemplo serían os treitos encaixados, coma
o Canón do Sil, onde o río forma seccións
bastante estables, con támaras ou partes
laterais da canle (“costas”) periodicamente
expostas na súa base á influencia das
enchentas ordinarias, cunha franxa estreita
de vexetación riparia (salgueiros, chopos,
freixos, etc.) e cun nivel superior totalmente
desconectado do río e da súa dinámica. 

Pero na maioría dos casos o efecto da
canle continúa máis aló do seu extremo
superior, existindo unha banda riparia
conectada coa dinámica fluvial, de largura
variable segundo a xeomorfoloxía do val,
pero sempre fácilmente identificada por ter
un nivel freático moi alto, debido á súa
proximidade coa canle, e por soster unha
vexetación característica, ligada á constancia
da humidade do solo. En condicións

naturais, esta vexetación aparece seguindo o
trazado do río, formando o bosque de galería
onde existe unha grande diversidade de
especies e unha elevada productividade.
Nestes casos a definición da ribeira non só
debera contemplar a sección transversal da
canle, senón a do val e a súa conexión
hidrolóxica e biolóxica co acuífero aluvial
(Amorós et al., 1987), sendo nestes ríos
necesario amplia-lo concepto de ribeira
establecido na nosa Lei de Augas (González
Tánago e García de Jalón, 1995). 

As chairas de asolagamento son
formacións situadas ó carón dos cursos
fluviais e constituidas polo depósito dos
elementos transportados polas correntes de
auga e sedimentados durante as enchentas e
asolagamentos, que poden ser periódicas ou
excepcionais. A meirande parte das chairas
de asolagamento están pouco drenadas, por
mor da súa baixa situación topográfica e a
predominancia, as veces, de elementos finos
(arxilas, limos). De igual xeito que as
ribeiras, as chairas de asolagamento median
nos fluxos de auga, enerxía e materiais a
través da paisaxe e modifican a calidade da
auga superficial río abaixo (Fennessy e
Cronk, 1997). 

Nas rexións mornas recoñécese cada vez
en maior medida que as zonas riparias
desempeñan un papel ecolóxico importante,
tanto nas paisaxes naturais coma nas
alteradas polo home (Naiman e Décamps,
1990). Nas rexións semiáridas a importancia
do bosque ripario é aínda máis elevada,
ofrecendo un maior contraste paisaxista entre
as especies caducifolias dependentes da auga
e as especies esclerófilas do entorno seco,
constituíndo un refuxio esencial para
numerosas especies que atopan nas zonas
riparias un ambiente máis fresco e húmido,

ASPECTOS HIDROLÓXICOS

moi útil tamén para o home. 
Sendo as ribeiras e as chairas de

asolagamento uns dos ecosistemas de maior
valor ecolóxico e paisaxístico (González
Bernáldez, 1988), hoxe en día presentan un
nivel de degradación considerable, xa que
foron os ecosistemas máis aproveitados polo
home ó longo da historia. As zonas riparias
desapareceron das grandes arterias fluviais
nos seus treitos medios e baixos debido
principalmente á invasión por cultivos,
plantacións de chopeiras, urbanizacións e
vías de infrastructura, ou por estar sometidas
a un uso incontrolado para a extracción de
áridos, pastoreo, etc. As canalizacións,
dragados e rectificacións das canles tamén
ocasionaron a destrucción do bosque ripario
ó considerar á vexetación un impedimento
ou obstáculo para o paso das augas. 

Os proxectos de saneamento de terreos
asolagables, de control de enchentas, de
canalizacións ou posta en regadío coa
construcción de canles, ribeiras artificiais e
represas determinaron a desaparición de
moitas das nosas ribeiras e chairas de

asolagamento, debido na maioría dos casos
a unha ignorancia sobre o valor destes
sistemas e á perspectiva excesivamente
simplificada do que é unha canle fluvial.
Aínda que só se transforme unha pequena
cantidade de terra a capacidade de
autolimpeza da auga é eliminada (Décamps,
1993) e aumentan dramaticamente as
exportacións de nutrientes, sobre todo
nitróxeno. 

Coma razóns da destrucción das ribeiras
e chairas de asolagamento por tales
proxectos, Kusler (1985) apunta que, a
míudo, as ribeiras non son consideradas
“zonas húmidas” no senso estricto e, polo
tanto, non están suxeitas á súa lexislación
protectora, e que, ademais, os políticos e
lexisladores non recibiron suficente
información específica sobre as necesidades
de protección dos distintos tipos de ribeiras,
as razóns polas cales protexe-las zonas
riparias, os tipos de usos que necesitan ser
regulados, e os niveis necesarios para acada-
la protección das ribeiras. 

Unha das características que quizais
mellor define as ribeiras fluviais é a de ter un
nivel freático moi alto durante todo o ano
(Brown et al., 1979), ó recibir un aporte
hídrico constante do acuífero representado
no límite da zona de descarga e estar en
contacto cos caudais do río procedentes dos
treitos de augas arriba, sendo periodicamente
asolagadas por eles. 

Respecto ó aporte hídrico por
escorrentías procedentes do acuífero, o
funcionamento das ribeiras é semellante ó
das restantes zonas húmidas. A auga que se
infiltrou no solo durante as chuvias descende

por gravidade ou capilaridade ós horizontes
saturados, e neles circula lentamente cara ás
zonas de menor presión, aflorando en
depresións do terreo ou onde o nivel
topográfico corta ó piezométrico, como
sucede nas canles (zonas de descarga)
(González Bernáldez et al., 1987). As
ribeiras fluviais aparecen na zona máis baixa
da ladeira, inmediatamente antes de chegar
á canle, onde o nivel de saturación da auga
no solo queda moi cerca da superficie do
terreo. Outro tipo de aporte hídrico que
reciben as ribeiras débese ó efecto das
enchentas e desbordamentos da canle.
Durante estas enchentas e asolagamentos, as

VEXETACIÓN RIBEIREÑA

ribeiras actúan como zonas de carga ó
queda-lo nivel das augas do río por riba do
nivel freático da ladeira. Nestes casos
orixínase un fluxo da canle cara ó acuífero,
que é esporádico no tempo pero pode ter
unha grande importancia para a recarga dos
acuíferos nas zonas áridas e semiáridas.
Asimesmo, o asolagamento da ribeira
representa a chegada de sedimentos,
sementes e materia orgánica ós solos
riparios, representando unha fertilización e
sementeira natural de grande importancia

para o mantemento do bosque de galería e a
súa riqueza faunística. Ó nivel da paisaxe, as
inundacións son acontecementos
relativamente predecibles que controlan as
adaptacións da meirande parte das especies
asociadas. O material aluvial depositado
polos asolagamentos forma o substrato para
o desenvolvemento das comunidades
pioneiras e actúa como mecanismo de "posta
a cero" sucesional (Hupp e Osterkamp,
1985; Décamps, 1993).

Quizais unha das características máis
relevantes das ribeiras sexa precisamente a
súa vexetación exuberante - favorecida polo
grao de humidade permanente do solo onde
se asenta - que define o trazado do río
permitindo o seu recoñecemento a distancia
e dando unha grande beleza e amenidade á
paisaxe (González Tánago e García de Jalón,
1995). 

A vexetación das ribeiras está
constituída, en xeral, por numerosas especies
pioneiras de crecemento rápido e sinxela
reproducción. En España aparecen diferentes
agrupacións vexetais bordeando os nosos
ríos e regatos, dispostas en bosque de
galería, sendo quizais as máis coñecidas pola
súa frecuencia os ameneirais, os salgueirais,
as alamedas e as ulmeiras (Sánchez Mata e
de la Fuente, 1986; Morla, 1988).

Tanto a composición florística coma a
estructura e disposición da vexetación das
ribeiras veñen determinadas principalmente
polos factores hidrolóxicos destas últimas,
ligados a un nivel freático elevado
(humidade edáfica permanente), a un réxime
de caudais permanente ou temporal (con
oscilacións do nivel das augas e periódicos
asolagamentos) e os procesos erosivos e de

sedimentación (González Tánago e García
de Jalón, 1995). 

As formacións riparias dos treitos altos
ou de montaña están dominadas na península
Ibérica por bidueiros, chopos temblóns,
salgueiros de montaña, tilos e avelaneiras,
mesturados con especies que ocupan o resto
das ladeiras de montaña coma abetos,
piñeiros, faias, carballos, rebolos e uces
(González Tánago e García de Jalón, 1995).

No treito medio do río atópanse os
ameneirais (en zonas de maior estabilidade
no nivel  freá t ico,  sobre  solos
preferentemente acedos e con influencia
atlántica), as ulmieiras (onde a oscilación do
nivel freático é máis acusado e os solos son
máis compactos), ou as chopeiras de chopo
negro (en solos de textura máis grosa e solta,
con variación das condicións freáticas). Os
salgueirais, formacións arbustivas situadas
máis preto da auga, teñen maior
desenvolvemento nos sectores máis
inestables, con substracto groso e remexido
periodicamente polas enchentas, non
tolerando para o seu estatus estable a sombra
das especies arbóreas anteriores (González
Tánago e García de Jalón, 1995).

Unha das características máis relevantes
das ribeiras é a súa vexetación
exuberante.

Nas zonas máis baixas dos ríos aparecen
de forma xeral as alamedas de chopo blanco
e os salgueirais arbóreos, coma bosques de
ribeira típicos destas zonas, se ben foron os
máis derrubados debido á constante
intervención humana, cunha grande presión
agrícola, gandeira e urbanística (González
Tánago e García de Jalón, 1995).

De forma semellante á gradación
lonxitudinal establecida nas formacións
vexetais das ribeiras
dos ríos, pódese
diferenciar unha
zonación transversal
ou sucesión desta
vexetación segundo
nos alonxamos do centro da corrente ou eixo
de humidade (figura 1). Así pódese observar

dentro da auga a presencia dunha vexetación
macrofítica mergullada dependente dos
nutrintes das augas (grao de eutrofia) para o
seu crecemento e desenvolvemento.
Próximas ás beiras, pero con parte da súa
estructura aérea fóra da auga, desenvólvense
os helófitos, ou macrófitas emerxentes, que
inclúen o carrizo, a espadana, a cana e o
beón. Moi preto da auga, mesturados cos
s a l g u e i r a i s  a r b u s t i v o s ,

a p a r e c e n  o s
ameneirais, as chopeiras,
o s  s a l g u e i r a i s
arbóreos e as alamedas.
Máis cara ó interior,
onde o nivel freático

o s c i l a  m á i s  e  o  s o l o  é
menos pesado, desenvólvense os freixais e
as ulmieiras.

Figura 1. Exemplo de zonación transverxal da vexetación: 1. Freixais. 2. Ameneirais. 3.
Salgueirais. 4. Vexetación climatófila. (Sánchez Mata e de la Fuente, 1986; en
González Tánago e García de Jalón, 1995).

A vexetación ribeireña actúa coma filtro
natural da contaminación difusa
orixinada nas terras agrícolas das
ladeiras e da chaira de asolagamento.

Beneficios da vexetación ribeireña
Unha característica que presenta a

vexetación riparia en condicións naturais é a
súa “continuidade” ó longo do curso fluvial,
actuando de corredor lineal por onde se
desprazan as especies, poñendo en
comunicación os distintos treitos do río
(González Tánago e García de Jalón, 1995).
Dito corredor de vexetación riparia actúa de
ecotono entre o medio terrestre das ladeiras
e o medio acuático da canle, exercendo
numerosas funcións que desaparecen nos
treitos canalizados ou rectificados, nos que
non existe conexión da canle coa súa chaira
de asolagamento. 

Polas ribeiras circulan as escorrentías
procedentes da cunca antes de chegar á
canle, e a vexetación
que conteñen pode
utilizar ou reter grande
parte desta escorrentía,
ó ter unha elevada taxa
de evapotranspiración
(Gay, 1985). 

A vexetación xoga un papel vital nas
bandas amortecedoras de ribeira e pode ser
vista coma unha "forza conductora para a
eliminación de nutrientes" (Davis e van der
Valk, 1993). A vexetación ribeireña actúa
coma filtro natural da contaminación difusa
orixinada nas ladeiras, ou na chaira de
asolagamento, mediante mecanismos físicos,
e biolóxicos (Mitsch et al., 1979; Peterjohn
e Correll, 1984; Jacobs e Gilliam, 1985;
Cooper et al., 1987; Cooper e Gilliam,
1987). A vexetación riparia asimila unha
proporción importante dos nutrientes
(nitratos principalmente) procedentes do
lavado de zonas agrícolas que van disoltos
na escorrentía, exercendo así unha
protección moi considerable contra a
eutrofización das augas da canle (Megahan
e King, 1985; Pinay e Décamps, 1988; Petts,
1990; Pinay et al., 1990). Ademais, as follas

caídas subministran un hábitat para a
colonización microbiana e, xunto cos
exudados radiculares, son a primeira fonte de
carbono orgánico usada na eliminación de
nitróxeno por desnitrificación. A presencia
de vexetación nas áreas de solo saturado
aumenta significativamente o osíxeno no
solo a través da formación de rizosferas
oxidantes, que son importantes nos ciclos
bioquímicos xa que favorecen a formación
de hidróxidos amorfos de ferro e manganeso
que, pola súa grande superficie, teñen unha
gran capacidade de absorción de fósforo e
trazas de metais (Fennessy e Cronk, 1997).

Para un manexo efectivo das grandes
cantidades de nutrientes que normalmente se
perden das zonas agrícolas son esenciais as

zonas de ribeira
arboradas, que chegan
a eliminar máis do
80% do nitróxeno, o
30% do fósforo, o
39% do calcio e o 23%
d o  m a g n e s i o

(Peterjohn e Correll, 1984; Fennessy e
Cronk, 1997). Os datos suxiren que os
sistemas de bosque son xeralmente máis
eficientes que os herbáceos na captación do
fluxo de químicos agrícolas.

As ribeiras cubertas de vexetación
representan zonas cunha capacidade de
retención de sedimentos moi elevada, ó teren
unha pendente moi pequena e solos moi
permeables (Petts, 1990; Pinay et al., 1990).
A vexetación das ribeiras cohesiona o solo,
a través do seu sistema radical, e aumenta
considerablemente a resistencia á erosión
debida á forza da corrente (Smith, 1976). Os
estudios levados a cabo en USA por Phillips
(1989) demostraron que do 29 ó 93% dos
sedimentos que chegan a un treito son
acumulados nas chairas aluviais, xa que a
presencia da vexetación e dos seus restos
sobre o solo fan diminuir considerablemente
a velocidade das augas.

Para manter as funcións do ecotono
fluvial é necesario conservar, ou no seu
caso restaurar, unha banda contínua de
vexetación riparia natural que protexa á
canle das actividades desenvolvidas nas
ladeiras e na chaira de asolagamento. 

Os estudios de Novitzki (en Fennessy e
Cronk, 1997) recomendan a dedicación dun
10% da terra como áreas húmidas-lagoas
p a r a  m a x i m i z a - l a
retención de sedimentos.
O  e m p l a z a m e n t o
estratéxico destas áreas
dentro da conca pode
maximiza-la retención de
sedimentos sendo máis
importante  que  a
extensión absoluta das
áreas anegadas.

A presencia da vexetación arbórea nas
ribeiras determina un sombreado da canle de
grande importancia ecolóxica, posto que
controla o grao de insolación e o réxime de
temperaturas das augas da canle (Dawson,
1978; Dawson e Haslam, 1983; Ahola,
1990). 

Ademáis, Hehnke e Stone (1978), Heede
(1985), González Bernáldez (1988), Sterling
(1990) e Gregory (1992) salientan que a
vexetación arbórea:
C Proporciona hábitat para a fauna e a

flora, facendo posible unha diversidade
biolóxica e unha productividade
elevadas.

C Regula a dinámica do ecosistema, pois a
materia vexetal que aporta a ribeira da
canle é a base da cadea trófica nas augas,
tendo unha importancia vital para a fauna
macroinvertebrada dos treitos altos e
influindo sobremaneira no movemento e
migracións da fauna, no control das
escorrentías superficiais, na regulación
dos fluxos superficiais e no
almacenamento de auga. 

C Acentúa notablemente a presencia dos
cursos de auga na paisaxe, aumentando a
súa diversidade e beleza. 

C Mellora o valor recreativo. As ribeiras
presentan unha serie de valores moi

positivos para o home, en canto que
subministran un microclima fresco e
húmido moi apreciado nos meses

cálidos, ofrecen unha
calidade sonora (son
da auga e canto dos
paxaros) e olfativa
n o t a b l e ,  e
representan enclaves
d e  d i v e r s i d a d e
ecolóxica que ó
longo da historia o

home quixo representar en xardíns,
parques e ambientes relaxantes, unindo a
presencia da auga e da vexetación.

C Actúa de liña de conexión para
determinados fluxos e desprazamentos
das especies. Unha característica do
bosque ripario é a súa conectividade e
continuidade, posibilitando o movemento
das especies dentro do mesmo ou a
conexión entre diferentes hábitats
requeridos polos distintos estadíos do
desenvolvemento dunha mesma especie.
Cando se simplifica o bosque ripario,
debido ás limpezas da canle, obras de
canalización, dragados, ou debido a unha
substitución por cultivos agrícolas ou
forestais (plantación de chopeiras), a súa
fauna empobrécese considerablemente e
chega a desaparecer. A diversidade da
fauna das ribeiras tamén diminúe cando
se interrompe o corredor contínuo: nos
treitos aillados de vexetación o número
de especies vai diminuíndo co tempo en
función da súa capacidade de dispersión.
Para manter todas estas funcións do

ecotono fluvial é necesario conservar, ou no
seu caso restaurar, unha banda contínua de
vexetación riparia natural que protexa á
canle das actividades que se levan a cabo nas
ladeiras máis próximas ou na propia chaira
de asolagamento. 

Nas zonas de producción as áreas de

CANALIZACIÓNS

ribeira exercen unha grande influencia na
estabilidade das beiras, a temperatura das
augas, o aporte de materia orgánica, o
mantemento da cantidade e calidade das
augas do río e a conservación da fauna. 

Na zona de transporte as ribeiras
subministran hábitats lineais moi valiosos
para a dispersión das especies riparias,
ofrecendo sombra e acubillo para numerosos
organismos do río co seu sistema radical (ex.
protección para peixes) e a parte aérea (ex.
f a s e  a l a d a  d e  n u m e r o s o s

macroinvertebrados, soporte e refuxio para
aves acuáticas).

Na zona de almacenamento o depósito da
banda riparia ten un valor ecolóxico notable,
controlando a calidade das escorrentías que
chegan á canle mediante a captación dos
nutrientes e reducindo os sedimentos
transportados polas augas durante as
enchentas, sendo de grande interese para o
mantemento da biodiversidade e a
conservación da paisaxe. 

Os grandes proxectos de enxeñería
hidráulica para o control das enchentas e a
drenaxe do solo para a súa utilización na
agricultura escomezaron en Europa a
mediados do século XIX e en España nos
anos 1950-60 (Hey e Heritage, 1993;
Schnitzer-Lenoble e Carbiener, 1993;
González Tánago e García de Jalón, 1995).
Baseados no uso intensivo do recurso auga e
dos terreos achegados ás canles, ditos
proxectos contemplan traballos de
canalización, rectificación e dragados das
canles por procedementos máis ou menos
"duros", xunto con programas de regadío que
precisan a construcción de numerosas presas,
canles e trasvases. 

As obras de enxeñería fluvial afectan na
actualidade non só ós grandes ríos senón
tamén ós pequenos cursos de auga, nun afán
de levar ata o máximo posible un
desenvolvemento económico baseado nas
disponibilidades da auga a costa do deterioro
dos restantes valores que ofrecen os
ecosistemas acuáticos.

Coas canalizacións, dragados e obras de
defensa contra enchentas trátase de aumenta-
la capacidade hidraúlica da canle para

facilita-lo desaugue das enchentas,
aumentando o ratio hidraúlico e a pendente
da canle, e diminuíndo a súa rugosidade. 

De acordo con Brookes (1985), as obras
para efectua-la canalización dos ríos poden
ser de:
C Ensanchamento, profundización e

rectificación da canle, o que significa o
deseño dun río completamente diferente
do inicial, en ocasións trasladado sobre o
val e sempre con maior pendente ó
diminui-la lonxitude percorrida polo río
entre dous puntos.

C Limpeza de canles, o que implica o
remexido dos arbustos, toros e calquera
outro tipo de vexetación ou obstáculo
existente na canle ou nas beiras que
dificulte o paso das augas e o desaugue
das enchentas, o que determina unha
diminución drástica da rugosidade da
canle. 

C Construcción de motas ou estructuras
lonxitudinais á canle, que aumenten a súa
altura e a súa capacidade durante as
enchentas. 

C Estabilización das beiras, xeralmente
simultánea ás formas anteriores de

Os procesos de incisión das canles
desencadeados polas obras hidráulicas
poden chegar a arruinar os proxectos de
defensa contra enchentas, como se puxo
en evidencia reiteradamente na historia
da enxeñería fluvial.

A extracción de auga do río ou do seu
acuífero aumenta a duración e a
frecuencia dos períodos de caudais
mínimos, xa agravados pola
canalización, chegando a causar a seca
da canle como, por exemplo, na
comarca da Limia.

“canalización”. 
As consecuencias destas obras

hidráulicas son un aumento da velocidade
das augas, dos caudais punta e da tensión de
arrastre exercida sobre o perímetro da canle,
creándose un problema de erosión do leito
que se transmite ás beiras, provocando a súa
inestabilidade e o progresivo ensanchamento
da canle (Keller e Brookes, 1984) ata que se
a c a d a  u n  n o v o
equilibrio dinámico
entre a forma e os
procesos fluviais. O
aporte lateral de
sedimentos  pode
supera-la capacidade
de transporte dos
caudais, provocando a
sedimentación ou deposición dos mesmos en
seccións máis ou menos próximas, augas
abaixo de onde proceden. Os procesos de
incisión das canles desencadeados polas
obras hidráulicas poden chegar a arruinar os
proxectos de defensa contra enchentas, como
se puxo en evidencia reiteradamente na
historia da enxeñería fluvial (Harvey e
Watson, 1986; Chang, 1988). 

Coas canalizacións
descenden o leito da
canle e a zona de
saturación na chaira de
asolagamento. Isto
p e r t u r b a  o
f u n c i o n a m e n t o
hidrolóxico da chaira
(Gordon et al., 1992) e
p o d e  b a i x a r
permanentemente o nivel de auga por
debaixo da zona de raíces, o cal é desastroso
para as funcións dunha banda amortecedora:
redúcese a captación de nitratos polas raíces
e o carbono orgánico derivado das plantas
non chega á zona saturada de auga (onde se
atopan as condicións anaeróbicas e os
nitratos), limitando o potencial de

e l i m i n a c i ó n  d e  n i t r ó x e n o  p o r
desnitrificación. A consecuencia é un
aumento da concentración de nitratos na
auga da canle ata niveis dúas ou tres veces
maior que noutras zonas con ribeiras intactas.

Pola súa banda, o desenvolvemento dos
programas de regadío complementarios ós
proxectos de drenaxe e canalización
provocou o descenso dramático dos niveis

freáticos a escala
rexional, producindo
u n h a  g r a n d e
d e g r a d a c i ó n  d o s
ecosistemas fluviais ó
alterar por completo o
seu réxime de caudais
naturais. A extracción
da auga do río,

directamente da súa superficie ou con pozos
para tomas subterráneas, aumenta
notablemente a duración e a frecuencia dos
períodos de caudais mínimos, xa agravados
pola canalización, chegando a causar a seca
total da canle como sucede por exemplo na
comarca da Limia.

A aplicación universal dos métodos de
enxeñería clásica xa non é aceptada pola

meirande parte da
sociedade, e esto é
debido non só a razóns
e c o l ó x i c a s  o u
me d i o a mb i e n t a i s ,
senón tamén a razóns
económicas, tendo en
conta a necesidade de
sobredimensiona-las
obras polo risco que

xeran, e o custo do mantemento adicional
que supoñen ó ir en contra, na maioría dos
casos, ós procesos naturais da dinámica
fluvial (Hey, 1994). Actuar a favor da
natureza, cos seus propios medios, resulta
máis económico e eficaz que actuar na súa
contra. 

Actuar a favor da natureza, cos seus
propios medios, resulta máis económico
e eficaz que actuar na súa contra.

As rectificacións dos cauces dos ríos
r e d u c e n  a  f r e c u en c i a  d o s
asolagamentos, pero agravan os seus
efectos porque aumentan a velocidade
das augas e a altura das enchentas.

Un feito avalado por experiencias
históricas é a imposibilidade de controlar
certos ríos de forma indefinida, debido á súa
potencia hidraúlica para destruí-las obras
dispostas na súa canle cando éstas non
responden á súa dinámica natural en
momentos de enchentas. 

O caso do río Mississippi é, quizais, o
exemplo máis claro pola multitude de erros
cometidos nas obras
d e  e n x e ñ e r í a
hidráulica clásica
deseñadas para a
estabilización da
canle. Nos últimos 65
anos, en USA gastáronse máis de 3 billóns
de pesetas en obras hidráulicas para
controlar os asolagamentos provocados polo
río Mississippi. O proxecto, que anegou
algunhas das mellores zonas agrícolas e
ecolóxicas, non impedíu que os danos
económicos seguiran a aumentar a un ritmo
do 7% anual descontada xa a inflación
(McCully, 1993). A canalización e a
rectificación do treito baixo determinaron
procesos de erosión remontante transmitidos
pola canle principal ós seus diferentes
afluentes, causando
grandes problemas de
sedimentación que
orixinaron trocos no
trazado e maior
inestabilidade da que
xa existía antes da
c a n a l i z a c i ó n
(Winkley, 1982). No ano 1993 as
inundacións provocaron 50 mortos, deixaron
sen fogar a 70.000 persoas, provocaron
perdas dun billón e medio de pesetas e
danaron as dúas terceiras partes das obras
hidráulicas (McCully, 1993). A explicación
destes feitos é que os controles estructurais
por medio de obras hidráulicas reducen a
frecuencia dos asolagamentos, pero agravan
os seus efectos porque, constrinxindo o río e

rectificando o seu curso, aumenta a
velocidade das augas e a altura das
enchentas, que ademais deixan de ser
graduais para ser súbitas, e cunha capacidade
destructiva aumentada e agravada porque a
xente confíase e coloniza zonas de maior
risco (McCully, 1993).

En España, en ríos moitísimo máis
pequenos que o aludido, repítense estas

mesmas experiencias,
polo  que moitos
p r o x e c t o s  d e
canalizacións, dragados
ou rectificacións de
canles precisan un

mantemento constante despois de cada
enchenta, por excesiva erosión, rompemento
das estructuras ou sedimentación. 

Como sinalan González Tánago e García
de Jalón (1995), non parece razonable hoxe
en día seguir realizando proxectos de
enxeñería hidraúlica que non atendan ós
aspectos medioambientais dos ríos e que, co
paso dos anos e cunha maior educación
ambiental da sociedade, supoñan novas
inversións para a súa restauración. 

Resulta evidente a necesidade de
organizar  equipos
multidisciplinares para
a  r e d a c c i ó n  d e
proxectos de obras nas
canles, onde a posta en
c o m ú n  d o s
c o ñ e c e me n t o s  d e

hidraúlica fluvial, ecoloxía fluvial ou
arquitectura da paisaxe permita a redacción,
dende o seu inicio, de proxectos de enxeñería
que, atendendo ós obxectivos propostos
(defensa de enchentas, estabilización das
canles, etc.) salvagarden os valores
medioambientais que ofrecen os ríos
(González Tánago e García de Jalón, 1995).
Ditas solucións responderán a criterios de
estabilidade e equilibrio dinámico, sostidos

Non parece razonable seguir realizando
proxectos de enxeñería hidraúlica que
n o n  a t e n d a n  ó s  a s p e c t o s
medioambientais dos ríos e que, co paso
dos anos e cunha maior educación
ambiental da sociedade, supoñan novas
inversións para a súa restauración. 

Na actualidade, a canalización dos ríos e
a drenaxe das chairas de asolagamento,
escomezadas no século pasado,
considéranse un ecocidio e están
desacreditadas.

CONSERVACIÓN E RESTAURACIÓN DE RIBEIRAS E CHAIRAS DE
ASOLAGAMENTO

polos técnicos en morfoloxía e hidraúlica
fluvial, e a criteiros de biodiversidade,
sostidos polos técnicos en ecoloxía fluvial,
resultando ser na maioría dos casos máis
económicos ó responder á dinámica fluvial
(sen gastos de mantemento a curto e medio
prazo) e evita-lo deterioro do sistema fluvial
(sen gastos de restauración a curto, medio ou
longo prazo). 

M o i t o s  d o s
problemas que existen
nos ríos débense á
erosión das beiras por
falla de vexetación
protectora, á presencia
de obstruccións no
paso  das  augas
(naturais ou creadas
polo home), ou ó excesivo crecemento de
macrófitas (por excesiva eutrofización das
augas e elevada temperatura).

Nestes casos o propio río dispón de
medios para resolvelos. As enchentas
periódicas arrastran os obstáculos da canle,
limpando de forma natural as acumulacións
de sedimentos ou eliminando unha excesiva

materia vexetal dentro da canle (toros caídos,
acumulacións de detritus, macrófitas). A
vexetación das beiras e ribeiras dá forza e
cohesión ós solos, impedindo a súa erosión,
e sombrea as augas da canle, controlando o
crecemento masivo de macrófitas ó regular a
t e m p e r a t u r a  e  a  e n t r a d a
de luz ás augas.

R e s t a u r a r  o  r é x i m e
de caudais, regulando
u n h a  c e r t a
periodicidade das
e n c h e n t a s ,  é
i n d u b i d a b l e m e n t e
moito máis barato, e
efectivo en moitos
casos, que efectuar
dragados periódicos ou

l i m p e z a s  d a  c a n l e .
D e  f o r m a  a n á l o g a ,  p e r mi t i - l o
desenvolvemento dunha vexetación riparia
axeitada costa menos que construír
estructuras de reforzamento das beiras para
evita-la súa erosión, ou controlar as
macrófitas da canle con recollidas periódicas
ou emprego de herbicidas.

A nivel internacional cada día é máis
asumido entre os científicos, xestores e
políticos o concepto de “desenvolvemento
sostible”, aceptando a necesidade de adecua-
lo aproveitamento dos recursos naturais ó
seu mantemento e
c o n s e r v a c i ó n ,
r e c o ñ e c e n d o  a
utilidade, incluso en
termos económicos, de
seguí-las leis  da

natureza (mantemento dos proxectos sen custo
adicional) en lugar de contradecilas (gastos
periódicos de mantemento dos proxectos, ás
veces moi superiores ós de realización dos
mesmos). 

Na actualidade, a
canalización a grande
escala dos ríos e a
drenaxe das súas
c h a i r a s  d e
a s o l a g a m e n t o ,

Non hai que resignarse a deixar os ríos
que foron encauzados, estreitados ou
convertidos en desaugadoiros neste
estado antinatural.

escomezadas no século pasado, son
consideradas un "ecocidio" e están
totalmente desacreditadas (Schnitzer-
Lenoble e Carbiener, 1993). 

Sen perturbacións, unha canle e a súa
chaira de inundación funcionan coma unha
unidade integrada. As perturbacións crónicas
que sofren moitas zonas de ribeira son, en
parte, a causa da reducida calidade da auga.
Debido a que as zonas de ribeira funcionais
foron orixinalmente unha parte de tódolos
sistemas de canles fluviais (Odum, 1978), os
esforzos para reestablecer bandas
amortecedoras de ribeira foron chamados
restauración.

A ciencia base
para a restauración de
zonas de ribeira é
relativamente nova
p e r o  e x p á n d e s e
r a p i d a m e n t e
(Fennessy e Cronk, 1997). Debido ós
numerosos estudios que certifican os seus
efectos beneficiosos, un grande número de
proxectos de restauración comezaron na
última década. A restauración de áreas de
ribeira foméntase como unha práctica a
escala de granxa e incluso de paisaxe en
áreas como a conca do Chesapeake Bay
(Correll et al., 1992). 

Desde 1989 estase a levar a cabo en
Francia e Alemaña un proxecto de
conservación e recuperación das chairas de
asolagamento do Rhin como reservas
biolóxicas e bioxenéticas de grande interese
cunhas inversións que acadan máis de
67.000 millóns de pesetas só no estado de
Baden-Wurtenberg (Schnitzler-Lenoble e
Carbiener, 1993). Asimesmo, no cantón
suizo de Zurich, a Dirección de Traballos
Públicos considerou que "non hai que
resignarse a deixar os ríos que foron
encauzados, estreitados ou convertidos en
desaugadoiros neste estado antinatural" e,

polo tanto, estableceu un plan de restauración
de 560 km de ríos que foi aprobado polo
Parlamento do cantón e financiado con 1.800
millóns de pesetas entre 1989 e 1993 (Göldi,
1991).

Como sinalan González Tánago e García
de Jalón (1995), antes de proceder á
restauración de calquera canle é necesario
facer un recoñecemento de campo para
identificar os síntomas máis evidentes de
deterioro por mecanismos de erosión e
sedimentación (táboa 1).

Para a conservación e restauración das
canles fluviais hai que ter presente a
necesidade de conservar e restaurar non só a

“estructura” de cada
compoñente do río
senón tamén a súa
“función”, permitindo
as interrelacións mútuas
entre eles, traballando a

favor da natureza e non na súa contra
(González Tánago e García de Jalón, 1995).

Os programas de restauración dos ríos
terán en conta a necesidade de:
1. Dar oportunidade ó río para desenvolve-la

súa propia dinámica dentro da canle,
atendendo ós procesos de erosión e
sedimentación variables no tempo, co
réxime de caudais. 

2. Crear unha morfoloxía estable con ditos
procesos, e flexible dada a incertidume na
resposta do río. 

3. Asegurar as interrelacións entre o río, as
ribeiras e as chairas de asolagamento,
mediante enchentas periódicas que
provean á chaira de asolagamento de
abundante auga, sementes, materia
orgánica e sedimentos, para asegurar o
mantemento dos sistemas acuáticos dentro
da propia conca de asolagamento e a
rexeneración natural da súa vexetación. 

4. Garantir a dispoñibilidade de auga, que é

Moitos problemas de inestabilidade ou
degradación dos sistemas fluviais foron
provocados por un confinamento da
canle ó reducir a súa largura e cortar a
súa conexión coa chaira de
asolagamento. 

o principal factor limitante no
desenvolvemento da ribeira. O problema
da calidade da auga é prioritario a outros
aspectos da restauración pero a cantidade
de auga é asimesmo limitante para
numerosos procesos xeomorfolóxicos e
biolóxicos que teñen lugar nos sistemas
fluviais. 

5. Potencia-la maior heteroxeneidade de
formas e condicións hidraúlicas, para
favorece-la diversidade de hábitats e de
especies. 

6. Manter unha “continuidade” espacial,
que asegure a posibilidade de
movemento e dispersión das especies
para conservar a biodiversidade. Unha
superficie mínima e unha determinada
forma de hábitat para a fauna silvestre
condicionan a productividade das
especies, sendo éso especialmente certo
no caso dos corredores fluviais nos que a
relación entre perímetro e superficie é
sempre moi alto (Odum, 1978). Por iso é
mellor crear bosques contínuos de certa
lonxitude e largura, aínda que ocasionen
problemas de conservación. 
En definitiva, trátase de restaurar, ou de

non alterar, a estructura do río en canto á súa
morfoloxía (perfil
lonxitudinal, sección
transversal, trazado),
tipo de substracto
( g r a n u l o m e t r í a ,
formas do leito,
estabilidade do leito e
d a s  b e i r a s ) ,
c o n d i c i ó n s
hidráulicas da corrente (velocidade, calado,
tensión de arrastre, rugosidade do
substracto), comunidades biolóxicas do río
(flora e fauna) e chaira de asolagamento
(vexetación riparia, zonas acuáticas
formadas por corta de meandros, galachos).

A restauración dos ríos require auga
O réxime de caudais circulantes polo río

aparece coma o elemento chave do
desenvolvemento do ecosistema fluvial,
permitindo a existencia dunha determinada
estructura (condicións hidráulicas, forma da
canle, flora e fauna acuáticas), e a conexión e
vitalidade da planura de asolagamento
(González Tánago e García de Jalón, 1995).

Para que un proxecto de restauración sexa
exitoso debe reestablece-las condicións
hidrolóxicas orixinais. É preciso sustitui-lo
concepto de caudal ecolóxico polo de réxime
ecolóxico, que contemple:
C A variación do caudal ó longo do ano.
C Os valores, e a duración do período, de

caudais mínimos.
C O déficit hídrico aceptable pola

comunidade biolóxica.
C A magnitude, duración e periodicidade das

enchentas necesarias para a limpeza da
canle de excesivas macrófitas, a
sedimentación de partículas finas, ou para
o anegamento das ribeiras e a xerminación
de determinadas especies.
Dito réxime ecolóxico, unha vez

establecido, debe manter unha certa
predictibilidade por parte das especies, ligada

á constancia do mesmo
e á súa sincronización
con outras variables do
m e d i o ,  c o m a  o
fo toper íodo e  o
t e r m o p e r í o d o
(González Tánago e
García de Jalón, 1995).

A restauración dos ríos require espacio
Manter unha diversidade de hábitats e

formas de vida, que responda a un
funcionamento estable do ecosistema fluvial
posto de manifesto na súa morfoloxía e
dinámica, esixe dispor dun determinado

espacio no cal o río desenvolva o seu trazado
e se desprace libremente, desbordándose
periodicamente e mantendo activa a chaira
de asolagamento. 

Na maioría dos casos, os problemas de
inestabilidade ou degradación dos sistemas
fluviais foron provocados por un
confinamento da canle, reducindo a súa
largura e cortando a súa conexión coa chaira
de asolagamento. 

Para levar a cabo a restauración destes
treitos será necesario en moitos casos
amplia-lo espacio dispoñible polo río para o
seu desprazamento lateral, establecendo
unha banda de largura variable a cada lado
da canle, en función da dimensión desta e
das características xeomorfolóxicas do treito,
onde poder levar a cabo de forma axeitada a
restauración do trazado da canle e o
desenvolvemento da vexetación. 

No custo do proxecto de restauración
haberá que considerar na maioría dos casos
partidas de presuposto destiñadas á
adquisición de terreos, ou a subvencións ós
propietarios ribeireños para que se acollan ás
medidas protectoras ou plans de
restauración, sendo necesario proceder a un
deslinde das ribeiras e do dominio público
hidraúlico. 

Morfoloxía das canles
O deseño das canles, ou a súa

restauración, debe tender a lograr ou manter
unha situación estable de equilibrio,
mediante actuacións que deteñan ou aceleren
a fase de reaxuste do río ás condicións
actuais. 

Calquera obra ou proxecto no río debe ir
a favor dos procesos naturais que nel operan
e ser estable frente ó seu remexido ou
destrucción pola forza da corrente.

Os procesos de incisión na canle,
configurando seccións transversais cada vez
máis fondas e cun coeficiente largura/

fondura menor, chegan a ser moi
desfavorables para os organismos acuáticos,
reducíndose a diversidade de hábitats
existentes no fondo e nas beiras da canle. O
cambio da sección determina unha
concentración do caudal e un aumento da
velocidade das augas, rebaixando
progresivamente o nivel de base e
descendendo o nivel freático e a frecuencia de
anegamento das ribeiras que quedan
desconectadas do funcionamento do río. 

Para a súa restauración será necesario
nestes casos proceder a: 
C O ensanchamento da sección (acelerando

o proceso que tería lugar de forma natural
ó superar un umbral de estabilidade nas
támaras da canle, cada vez máis altos e
pendentes, polo que éstes se desmoronarán
cara a canle producindo un retraimento das
beiras).

C O control da erosión de fondo mediante
diques transversais de retención
(acelerando novamente o proceso de
estabilización natural do leito, cando os
sedimentos aportados á canle superan a
capacidade de transporte da corrente e van
elevando progresivamente o nivel de base,
diminuíndo a pendente da canle). 

A heteroxeneidade espacial
A heteroxeneidade vén determinada

principalmente pola variabilidade espacial da
topografía, a permeabilidade dos sedimentos
e a frecuencia da perturbación. 

A estructura xeomorfolóxica da marxe do
río é a que subministra a plataforma para que
operen outros procesos físicos, químicos e
biolóxicos, determinando a heteroxeneidade
do espacio e a súa biodiversidade. 

A diversidade biolóxica require unha
heteroxeneidade de hábitats e espacios útiles
para as distintas fases de desenvolvemento das
especies que compoñen a comunidade. A



16

restauración dos ríos debe tender a aumenta-
la heteroxeneidade de hábitats e condicións
hidraúlicas, imitando a diversidade e

irregularidade de formas que se observan na
natureza. 

Táboa 1. Recoñecemento do grao de estabilidade dunha canle (Hey e Heritage, 1993). 

Síntoma visible Proceso fluvial

Descalzamento de estructuras de protección de
beiras, pilares de pontes, etc. 

Incisión da canle, deseño
inadecuado, sobredragado. 

Estructuras aterradas, pasos de pontes diminuídos na
súa sección. Sedimentación no leito. 

Erosión en ámbalas dúas marxes:
-  sen formación de illas ou bancos.
-  con illas ou bancos de areas centrais. 

Incisión, remexido da vexetación.
Sedimentación. 

Aterramento da canle e estreitamento lateral con
invasión da vexetación e reducción da capacidade
hidraúlica. Sedimentación. 

Ensanchamento progresivo da canle. Incisión. 

Erosión das beiras nas curvas dos meandros e bancos
de sedimentos sen vexetación. Degradación ou erosión da canle.

Evidencia histórica de cambios na sección transversal
ou aumento da sinuosidade. 

Incisión, erosión lateral ou
sedimentación. Contracción da
canle. 

Solos aterrados con materiais aluviais. Sedimentación. 

Cambios texturais nas secuencias verticais dos
materiais aluviais. Sedimentación. 

Elevación dos bancos de sedimentos da canle por riba
dos máis antigos expostos nas beiras. Sedimentación. 

Elevación dos bancos de sedimentos da canle por baixo
dos máis antigos expostos nas beiras Incisión. 

Elevación gradual do nivel das augas correspondente ó
caudal medio anual. Sedimentación. 

Diminución gradual do nivel das augas correspondente
ó caudal medio anual. Incisión. 

Figura 2. Perda de diversidade de hábitats e especies por canalización do sistema fluvial e
modificación dos usos do solo na chaira de asolagamento (Binder, 1991, en
González Tánago e García de Jalón, 1995).

A presencia de rangos de calados dentro
dunha misma sección proporcionará rangos
de velocidades, de tipos de substrato e de
condicións fisico-químicas. Ésto permitirá a
presencia simultánea das especies adaptadas
ás zonas de corrente e ás de augas lentas.
Tamén facilitará a colonización tanto polas
especies que viven no fondo, con substracto
estable, como polas que se moven na
columna da auga, ou as que dependen do
contorno da canle (que é maior canto máis
irrregular é a sección), actuando neste caso
o medio hiporreico e as beiras da canle como
zonas de acubillo ou desenvolvemento para
determinados estadíos do seu ciclo
biolóxico. 

O mantemento dunha chaira de
asolagamento conectada funcionalmente coa
canle amplía moito a heteroxeneidade de
hábitats e condicións de vida, permitindo
unha grande diversidade de especies que
aproveitan tódo-los gradentes dos
parámetros físicos e biolóxicos que actúan,
sen que cheguen a desenvolverse en exceso
determinadas especies dominantes que
desprazan ás restantes. 

A falla de conexión da canle coa súa
chaira de asolagamento, por canalizacións e
dragados, ou a homoxeneización do medio
ripario e acuático por simplificación da
estructura fluvial, determinan a perda desta
biodiversidade, favorecendo ás especies
oportunistas que son capaces de tolera-las
condicións homoxéneas resultantes (figura
2).

Técnicas de restauración
De acordo con González Tánago e

García de Jalón (1995), entre ás técnicas de
restauración distínguense:
1. As “non estructurais”, que non implican

alteración física da canle ou construcción
de estructuras:

C M e d i d a s  l e x i s l a t i v a s  e
administrativas.

C Establecemento dun réxime de
caudais ecolóxicos.

C Manexo axeitado da chaira de
asolagamento.

C Creación de bandas protectoras
riparias (“buffer strips”).

C Cercado da canle ou da ribeira para
evita-lo desenvolvemento de
actividades nocivas coma gandería,
vertedoiros, extraccións de áridos ou
paso de vehículos.

2. As “estructurais”, que representan unha
intervención máis severa ó introducir
novas estructuras que aceleran o proceso
de restauración:
C Estabilización da canle evitando a

erosión do fondo e das beiras.
C Recuperación da morfoloxía

primitiva, en canto ó seu perfil
lonxitudinal, sección transversal ou
trazado.

C Repoboación do bosque de galería.
C Aporte ou retirada de sedimentos da

canle para establecer unha secuencia
natural de rápidos e remansos.

Nos Estados Unidos, para a restauración
dos ríos emprégase cada vez con maior
frecuencia o método Palmiter (Herbkersman,
1984), que deseñóu e puxo en práctica
técnicas sinxelas para estabiliza-las beiras e
mellora-la capacidade de desaugue dos ríos,
baixo o lema “deixa que o río faga o
traballo” (let the river do the work),
recibindo un recoñecemento oficial e grande
difusión pública para a súa aplicación en
numerosos estados do país (NRC, 1992).

Nos ríos pequenos ou de baixa potencia
hidraúlica sempre será posible recorrer a
estes elementos naturais da canle para a súa
restauración. Nos de maior tamaño débense

Método Palmiter 
para a restauración dos ríos

1. Emprega materiais naturais sempre
que é posible: vexetación,
estructuras construídas con toros,
pólas e pedras soltas de diferentes
tamaños.

2. Actúa selectivamente dentro da
canle, engadindo ou eliminando
elementos de obstrucción (toros
caídos ou acumulacións de
sedimentos) só onde é necesario,
pero deixando inalterado o resto da
canle, rexeitando con elo as
intervencións indiscriminadas, que
uniformizan as condicións naturais,
e a incorporación de elementos
alleos á canle, coma as obras de
formigón. 

empregar sistemas coma xeotextís, gabións
ou escolleira solta con mextura de tamaños,
que sexan suficentemente resistentes á forza
da corrente pero que permitan unha posterior
recolonización ou recobremento pola
vexetación, para que ésta complete o seu
efecto estabilizador e subministre sombra ás
augas e materia orgánica á canle, á vez que
acubillo a numerosas especies. 

Aínda que a incorporación destes
elementos naturais ó proxecto encarece a súa
realización, sempre haberá que ter en conta
o beneficio engadido sobre o funcionamento
ecolóxico do río e a súa mellora estética,
ambo-los dous difíciles de avaliar
monetariamente, e a ausencia de custos
adicionais de mantemento, que en obras de
enxeñería hidraúlica tradicional poden
supera-lo custo do propio proxecto inicial.
 
Etapas básicas nas restauracións

Petersen et al. (1992) propuxeron unha

metodoloxía básica para a restauración de
treitos canalizados en zonas agrícolas (figura
3). 

Un primeiro paso na restauración dos
ríos debe se-lo establecemento ou
delimitación do espacio ripario ó longo das
canles, coma unha banda protectora en cada
marxe, onde non se leven a cabo actuacións
alleas á dinámica fluvial. 
Diminución das pendentes laterais da canle

A miúdo o uso intensivo da chaira de
asolagamento e a rectificación do trazado do
río provocan procesos de incisión polos que
a canle faise máis fonda e estreita. Por outra
banda, nos traballos de canalizacións ou
dragados o home tende na maioría dos casos
a diminui-la largura da canle, para dispoñer
de maior espacio aproveitable na chaira de
asolagamento. Con estas morfoloxías máis
ou menos encaixoadas da canle, e
dependendo das propiedades xeotécnicas do
material das beiras, fórmanse támaras
laterais máis ou menos pendentes, non
aproveitables para o establecemento da
vexetación. 

Un paso inicial na restauración dos ríos
é o de recrear novamente a morfoloxía da
canle, abrindo a súa sección para facilita-lo
desprazamento lateral das augas. O
rebaixamento das pendentes das beiras,
aumentando a largura superior da canle para
chegar a perfís 1:4 (pendentes inferiores ó
25%), resulta necesario para a súa
estabilidade e para favorecer o crecemento
da vexetación a partir de sustratos máis
estables.

Con ésto favorécese tamén a conexión
gradual da canle coa súa chaira de
asolagamento. Ó aumenta-la largura da
sección diminúe o calado e, en consecuencia,
a velocidade das augas e a súa capacidade de
transporte. Progresivamente pásase do
proceso de erosión de fondo a un proceso de
sedimentación, a través do cal vaise

elevando o nivel da canle e o do freático,
chegando a quedar comunicadas a ribeira e
a chaira de asolagamento coa canle, o cal fai
posible o seu anegamento periódico polas
enchentas. 

A reducción das pendentes laterais da
canle ten outras avantaxes, coma evita-la
rotura das támaras existentes por
inestabilidade xeotécnica, diminuíndo así a
incorporación do solo erosionado ás augas.
Ademais, a suavización das pendentes
permite que as partes laterais da canle actúen
como chaira de asolagamento, onde o río
disipa enerxía durante as enchentas e
sedimenta a carga sólida que transporta de
treitos de augas arriba (Brookes, 1989). 
Recuperación da sinuosidade da canle

Unha vez establecida a chaira de
asolagamento, e con ela unha certa liberdade
do río para o seu desprazamento lateral, a
canle irase facendo máis sinuosa de forma
natural, tratando de establecer un equilibrio
entre o seu trazado e as condicións de
caudal,  pendente lonxitudinal e
características das beiras.

Non embargantes, o programa de
restauración pode acelerar este proceso de
formación de meandros copiando o estado
primitivo da canle, o cal pode observarse en
fotografías aéreas, cartografía ou outro tipo
de documentación antiga. O trazado da nova
sinuosidade pode facerse con maquinaria
axeitada ou a través do deseño de seccións
transversais que favorezan o desprazamento
lateral progresivo da canle cara á unha marxe
e outra, alternativamente, deixando que o río
faga él mesmo o traballo de adaptación da
morfoloxía da canle ó seu réxime de caudais
e a redistribución de sedimentos.

O deseño das seccións transversais pode
favorece-la formación de meandros, se se
alternan as seccións asimétricas, cunha
pendente menor nunha das súas marxes
(correspondente ó borde interno do

meandro), con seccións simétricas
(correspondentes a treitos rectos entre
meandros) e seccións novamente
asimétricas, cun lado de pendente menor
oposto ó anterior (figura 4). 

Coa formación de ditos meandros
aparece dentro da canle unha grande
variabilidade espacial das condicións
hidraúlicas, ó domina-los procesos de
erosión nas marxes externas das curvas, con
formación de pozas, e os procesos de
sedimentación nas marxes internas das
curvas ou entre curvas, con aparición de
bancos de sedimentación. Ditos procesos
determinan reciprocamente a formación de
seccións asimétricas máis ou menos
triangulares nos meandros, e de seccións
simétricas con formas rectangulares nos
treitos rectos intermedios. 

Esta variación de condicións hidraúlicas
dentro do treito determina unha clasificación
dos tamaños dominantes do substrato en
cada punto, segundo a tensión de arrastre das
augas á que están sometidos, favorecendo a
aparición de distintos tipos de hábitats para
ós organismos acuáticos. 
Formación de rápidos e remansos 

A variación das condicións hidraúlicas
debido ó desenvolvemento dos meandros da
canle favorece a converxencia das liñas de
fluxo nas curvas, e a súa diverxencia nos
treitos intermedios, entre curvas. Isto
determina a formación de pozas ou remansos
nos primeiros, onde a canle faise máis fonda
e estreita, cun substracto dominante máis
fino e inestable, sometido a unha socavación
especialmente en augas baixas. Nos treitos
rectos entre curvas consecutivas fórmanse
rápidos, onde a canle é máis ancha e menos
fonda debido á acumulación de sedimentos
grosos. 

A formación de rápidos e remansos ó
longo das canles, particularmente visible nos
leitos de gravas ou granulometría grosa,

reviste un especial interese para o
funcionamento biolóxico dos ríos. O
espaciamento entre rápidos e remansos pode
estimarse entre 5 e 7 veces a largura da
canle, aínda que en cada caso debe
observarse a formación natural dentro do
propio río nos treitos onde existan. 

Nos casos onde o río non aporta novas
gravas ou sedimentos grosos procedentes de
augas arriba, e os do propio treito foran
eliminados por dragados anteriores ou pola
propia erosión do fondo, débense engadir na
canle tales sedimentos grosos (Brookes,
1992), co fin de que o propio río os
redistribúa e forme novamente a secuencia
de rápidos e remansos, acadando de xeito
natural un equilibrio entre o caudal líquido e
a súa carga sólida en cada sección.

A incorporación ó leito do río de novos
sedimentos para a formación destes rápidos
debe basearse nos principios de morfoloxía
e dinámica fluvial, tendo en conta a súa
actuación coma unha variable máis de
equilibrio do río.
Creación de zonas húmidas e bosques
aluviais

Unha das últimas fases da restauración
dos ríos nos seus treitos baixos debe se-la
formación ou restauración de zonas húmidas,
conectadas coa propia canle, e o
desenvolvemento dunha vexetación asociada
ás enchentas periódicas, coa súa dinámica
propia. A eficacia das zonas húmidas
restauradas para o control da contaminación
agrícola difusa foi recentemente demostrada
por Comin et al. (1997) no Delta do Ebro.

Estas zonas húmidas fórmanse nas
pequenas depresións existentes na chaira de
asolagamento, onde afloran as augas
freáticas e éstas renóvanse periodicamente
por efecto das enchentas da canle. 

A formación e mantemento de ditas
zonas húmidas pode non ser custosa e só

esixe un espacio suficente na chaira de
asolagamento. Ó respecto hay que ter en
conta que moitas veces ditas zonas son as
que presentan máis problemas de saturación
do solo e encharcamentos, sendo nelas dificil
realiza-las prácticas agrícolas. Ademais, o
traballo de creación de zonas húmidas e
bosques aluviais pode ser asignado ó propio
río, se se favorece a súa conexión coa súa
chaira de asolagamento, e se impiden nela
certos usos do solo alleos ó mantemento da
dinámica fluvial.
Revexetación do espacio ripario

A revexetación das ribeiras debe levarse
a cabo sempre despois da restauración da
morfoloxía da canle, e tendo a seguridade de
que o espacio ripario ou banda onde se leva
a cabo a plantación ou sementeira está
conectado hidrolóxicamente coa canle.

A recolonización dos espacios riparios
pola vexetación pode acadarse de xeito
natural nun prazo de tempo máis ou menos
breve, segundo sexan as condicións do treito
correspondente. Este proceso natural pódese
acelerar notablemente coa plantación ou
sementeira de diferentes especies nativas,
tratando sempre de imita-la natureza
observada nos treitos mellor conservados do
mesmo río ou de canles semellantes.

Se no proxecto está contemplado un
aumento da sinuosidade do río por si mesmo,
os traballos de revexetación só deben
realizarse nos sectores onde se queira que o
río non avance (marxe interna dos meandros
e treitos rectos), deixando sen vexetación os
sectores correspondentes á marxe externa
dos meandros, onde se desexa que o río
avance libremente para recupera-la súa
sinuosidade. Pero se o trazado da canle está
logrado, ou se desexa estabiliza-lo, deberán
reforzarse as plantacións na marxe de maior
erosión (borde externo dos meandros) para
contribuir á suxeición das beiras.

Figura 3. Etapas básicas na restauración de ríos, ribeiras fluviais e chairas de asolagamento
(Petersen et al., 1992, en González Tánago e García de Jalón, 1995). De arriba a
abaixo: treito canaliforme, delimitación das bandas protectoras da canle, millora
da sección transversal, alternancia de rápidos e remansos, recuperación da
sinuosidade e revexetación das ribeiras.

 Figura 4. Morfoloxía das seccións transversais en relación ó trazado da canle que debe terse
en conta na restauración dos ríos (Brookes, 1989, en González Tánago e García
de Jalón, 1995).

A selección de especies a empregar na
revexetación debe facerse entre as adaptadas
ás condicións do clima, o solo e a dinámica
fluvial. Frente ás especies exóticas, as
plantas autóctonas presentan unha serie de
importantes avantaxes: evolucionaron nas
mesmas condicións locais de clima e solo,
están adaptadas ás f luctuacións
meteorolóxicas e do réxime de caudais, a
miudo presentan menores problemas
fitosanitarios e, unha vez establecidas, non
precisan rego nen mantemento. Ademais,
son as que utiliza a fauna silvestre da zona e
as que mellor se integran na paisaxe fluvial
do treito. 

As faixas ou bandas contínuas de

vexe tac ión  r ipa r ia ,  denominadas
“protectoras”, teñen unha grande influencia na
calidade das augas da canle (Nieswand et al.,
1990), xa que:
1. Aumentan as posibilidades de filtración,

deposición, infiltración, absorción,
descomposición e volatilización dos
nutrientes (disoltos ou adheridos a
partículas) e sedimentos que chegan á
zona da ribeira arrastrados polas
escorrentías superficiais.

2. Reducen a erosión laminar das marxes e o
fondo do río, por estabilización das beiras
e diminución da velocidade das
escorrentías superficiais próximas á canle.

Características das plantacións

3. As plantacións deben resultar diversas e
heteroxéneas, imitando as pautas de
distribución observadas en treitos
cercanos ou equivalentes, con bo estado
de conservación. 

4. A vexetación riparia debe quedar
conectada funcionalmente coa canle. En
contacto coas beiras da lámina de auga
debe existir unha franxa con especies
que subministren hábitat e refuxio para
a fauna acuática, ademais de sombra e
materia orgánica ás augas. Esta banda de
vexetación debe situarse na zona
beneficiada pola presencia do río, en
canto á maior humidade edáfica e
anegamento periódico. 

5. As plantacións deben procura-la
formación dun “bosque de galería” máis
ou menos contínuo ó longo de todo o
corredor fluvial para facilita-lo
desprazamento e dispersión da fauna
acuática ou asociada á presencia do río.

3. Alonxan da canle as actividades que
supoñen un risco potencial de
contaminación das augas. 
O establecemento desta banda protectora

das canles estendeuse coma unha práctica
habitual en numerosos países desenvolvidos
de Europa e Norte América, onde é fase
inicial na restauración e conservación do
medio fluvial (Petersen et al., 1992). 

Para acada-la existencia de dita faixa
protectora ó longo das canles é necesario
delimitar un espacio contínuo, de largura
variable (Large e Petts, 1992), onde:
C Se introduza e desenvolva a vexetación

riparia natural, facilitando a súa
interrelación coa canle principal. 

C Non se leven a cabo prácticas alleas ó

mantemento de dita vexetación, coma o
laboreo periódico do solo, as cortas da
vexetación, o pastoreo, a aplicación de
fertilizantes ou productos fitosanitarios, o
dragado do río ou a extracción de áridos.

O efecto da reducción de nutrientes,
especialmente de nitratos, producido por
esta banda protectora está moi
documentada na bibliografía (Doyle et al.,
1977; Peterjohn e Correll, 1984; Pinay e
Décamps, 1988) pero non existe un criterio
claro para establecer a largura que debe ter
dita banda, variable en cada caso. Diversos
investigadores suxeriron que a banda
riparia amortecedora debe ter unha anchura
mínima de 10 m, e que a eficacia da banda
increméntase ata unha anchura de 20-25 m
(Peterjohn e Correll, 1984; Vought et al.,
1994).

Non embargantes, segundo se pretenda
potenciar un ou varios destos efectos, a
banda de vexetación riparia debe de ter
distintas dimensións, e así Nieswand et al.
(1989) propoñen os seguintes valores da
largura:

C  Control da sedimentación en enchentas:
15-60 m. 

C Control da erosión das marxes e do leito
do río: 25-60 m. 

C Control da chegada de nutrientes á canle:
25-65 m.

C Protección dos encoros: 25-90 m. 
C Control da temperatura das augas da canle:

7-60 m. 
C Protección das especies acuáticas: 7-15 m.

C Protección da fauna silvestre: 60-90 m. 
Estes mesmos autores recomendan

estudiar con detalle en cada treito a largura e
condicións que debe ter a banda protectora de
vexetación riparia, aludindo ó feito de que

As bandas de ribeira teñen valores
desproporcionados para a súa
relativamente pequena superficie.

unha “largura excesiva convida á violación
da mesma”, e unha vez que iso sucedeu o
valor de dita banda riparia desaparece. 

Ecoloxía e economía
O custo actual da restauración de

sistemas de canles fluviais (incluíndo a
restauración dos meandros) estimouse nun
rango de 3.000 a 61.500 ptas por metro de
lonxitude da canle. Esto compárase
favorablemente co custo do mantemento
dunha canle canalizada, pero coa avantaxe
de que a calidade ambiental aumenta
(Fennessy e Cronk, 1997).

Aínda que o manexo mellorado de

fertilizantes en áreas agrícolas é un método
para reduci-la entrada difusa de nutrientes,
as implicacións económicas limitan este
achegamento á solución do problema. Por
exemplo,  no Reino Unido estimouse que
para acada-lo estándar de 11,3 mg de nitratos
por litro de auga, perto do 75% da terra
agrícola debería converterse en terra de pasto
(Addiscott et al., 1991). Cambia-lo patrón do
uso da terra para te-las avantaxes dos
beneficios da calidade da auga dos
ecosistemas de ribeira é un método
alternativo para reduci-las fontes difusas de
enriquecemento. A restauración de zonas de
ribeira para a mellora da calidade da auga
debe ofrecer maiores beneficios económicos
dos que daría a mesma terra adicada a
colleitas  posto que as bandas de ribeira
teñen valores desproporcionados para a súa
relativamente pequena superficie (Fennessy
e Cronk, 1997).

TARREIRIGO-ESGOS (OURENSE)  Tel: (988)  290137  Fax: (988) 290162
VIVEIRO FORESTAL

MÁIS DE 150 ESPECIES PARA REPOBOACIÓNS
PROXECTO E EXECUCIÓN DE REPOBOACIÓNS FORESTAIS

ÁRBORES AUTÓCTONAS
Pódenos consultar tamén sobre árbores froitais e ornamentais

Precio especial para socios da S.G.H.N.



BICICLETAS A MEDIDA

Rúa San Pedro, 23. 15703 Santiago de Compostela. Teléfono 58 02 60



¡FAITE SOCIO! ¡Apoia o labor da S.G.H.N. en defensa da Natureza Galega!
Cubre e envía unha fotocopia desta ficha ó Apdo. 330. 15780 Santiago de Compostela.

Apelidos: ...............................................................................................................................................
Nome: .............................................................................................. D.N.I.: ........................................ 
Data de nacemento: ..........................................................................Teléfono: ....................................
Enderezo: .............................................................................................................................................. 
Localidade: ........................................................................................Provincia: .................................. 

Categoría de socio (indica cunha cruz)   
9 Infantil (ata 12 anos)      1.000 pts/ano
9 Xuvenil (ata 18 anos)     2.000 pts/ano
9 Estudiante 3.000 pts/ano

9 Plenario             4.000 pts/ano
9 Familiar             6.000 pts/ano
9 Protector         200.000 pts

Sr. Director do Banco/Caixa ...........................................................................................................,
sucursal nº ......................................en............................................: 
  Prégolle admita os recibos que no sucesivo lle remita ó meu nome a Sociedade Galega de Historia
Natural e os cargue na miña conta nº  _ _ _ _   _ _ _ _  _ _  _ _ _ _ _ _ _ _ _ _
  Atentamente,

Sinatura: Data:

 “Sempre será preferible unha restauración máis lenta que afecte a
menos treitos, pero baseada no funcionamento do río e duradeira no
tempo, que unha restauración máis extensiva e visible, considerada
cosmética fluvial ou de xardinería, que non responda a ningún estudo
previo e sexa arruinada polas primeiras enchentas, ou polo
mantemento de causas de perturbación alleas ó propio treito do río”.
 
González Tánago e García de Jalón (1995)

Sociedade Galega de Historia Natural 
1973-1998: 25 Anos Estudiando, Divulgando e Defendendo 

o Medio Natural Galego.

